
QELLIMI

Ky Opinion ka pér qéllim t’i shprehé géndrimet e Avokatit té Popullit lidhur me njohjen e
bashkésive fetare, rregullimin e statusit té tyre juridik dhe ushtrimin efektiv té lirisé sé besimit,
ndérgjegjes dhe fesé né pérputhje me Kushtetutén dhe me standardet ndérkombétare pér té
drejtat e njeriut.

Kompetencat dhe pérgjegjésité e Avokatit té Popullit

1. Kushtetuta e Republikés sé Kosovés, neni 132, paragrafi 1, pércakton: “Avokati i Popullit
mbikéqyré dhe mbron té drejtat dhe lirité e individéve nga veprimet ose mosveprimet e
paligjshme dhe té parregullta té autoriteteve publike.”

2. Neni 135, paragrafi 3, pércakton: “Avokati i Popullit ka té drejté té béjé rekomandime dhe
té propozojé masa, nése véren shkelje té té drejtave dhe lirive té njeriut nga ana e organeve
té administratés publike dhe organeve té tjera shtetérore.”

3. Ligjit nr. 05/L-019 pér Avokatin e Popullit, ndér té tjerash, pércakton kéto kompetenca dhe
pérgjegjési pér Avokatin e Popullit:

o  “Avokati i Popullit ka kompetenca pér t’i hetuar ankesat e pranuara nga ¢do person
fizik a juridik lidhur me pohimet pér shkeljen e té drejtave té njeriut té parapara me
kushtetuté, ligje dhe akte tjera, si dhe me instrumente ndérkombétare té té drejtave té
njeriut, vecanérisht me Konventén Evropiane pér té Drejtat e Njeriut, duke pérfshiré
veprimet apo mosveprimet qé paragesin keqpérdorim té autoritetit.” (neni 16.1).

o “T’i publikojé njoftimet, mendimet, rekomandimet, propozimet dhe raportet e veta.”
(neni 18, paragrafi 1, nénparagrafi 1.6).

RRETHANAT E RASTIT

4. Avokati i Popullit, né bazé té nenit 16, paragrafi 1, té Ligjit nr. 05/L-019 pér Avokatin e
Popullit, mé 3 gershor 2024 ka pranuar ankesé nga Bashkésia e Tarikateve t€ Kosovés
(BTK), té cilén e pérfagéson z. Lulzim Shehu, parashtruar kundér Agjencisé sé Statistikave
té Kosovés (ASK), pér shkak se ASK-ja nuk e ka pérfshiré BTK-né si bashkési fetare té
vecanté né pyetésorin pér regjistrimin e popullsisé.

5. Sipas deklarimeve té pérfagésuesit t¢ BTK-sé&, me rastin e regjistrimit té popullsisé nga
ASK-ja, mé 2024, atyre u éshté mohuar dhe pamundésuar shprehja e liré e identitetit fetar.
Sipas ankuesit, né pyetésorin e regjistrimit té popullsisé, i pérgatitur nga ASK-ja, nuk ka
pasur mundési gé pjesétarét e késaj bashkésie ta shprehnin identitetin fetar, ngase né
pyetjen nr. 10: “Cili éshté besimi i juaj fetar?”, pérveg opsionit pér deklarim té besimit fetar
pér disa bashkési té tjera fetare (islam, ortodoks dhe katolik), ka munguar opsioni i
deklarimit specifikisht pér bashkésité e tjera fetare, né kété rast opsioni pér ta deklaruar
pérkatésiné fetare té tarikateve.

6. Mé 26 gershor 2024 pérfagésuesit e Avokatit té Popullit kané pranuar né takim
pérfagésuesit e BTK-sé. Né takim, pérfagésuesit e BTK-sé kané ofruar informata dhe kané
shpalosur shgetésimet e tyre. Sipas tyre, tarikatet jané té pranishme né Kosové gé nga
Shekulli XV dhe pérfagésojné pjesé integrale té etosit! t&¢ Kosovés. BTK-ja éshté njé

! Fjala “etos* éshté pérdorur nga veté ankuesi e gé sipas Cambridge Dictionary do té thoté: the set of beliefs, ideas,
etc. about the social behaviour and relationships of a person or group; - térésia e besimeve, ideve etj. lidhur me
sjelljen shogérore dhe marrédhéniet e njé personi ose grupi.

10.

11.

organizém ombrellé, qé pérfagéson dervishét (myslimanét me tarikat) e Kosovés dhe
tarikatet e tyre. Né Kosové, sipas tyre, aktualisht funksionojné 9 tarikate: Kaderi, Rufali,
Saadi, Nakshibendi, Melami, Sinani, Shazeli, Bektashi dhe Halveti. Bashkésia e Tarikateve
né té kaluarén éshté njohur me emrin pérshkrues “Bashkésia e Radhéve té Dervishéve Islam
Alije” (BRDIA, ose serbokroatisht ZIDRA). Sufité (dervishét) ishin pérjashtuar nga
Bashkésia Islame e Jugosllavisé menjéheré pas Luftés sé Dyté Botérore. Q€ prej atéheré
ata jané té organizuar dhe veprojné né ményré té pavarur. Sipas pérfagésuesve, Bashkésia
e Tarikateve éshté themeluar ligjérisht si bashkési e pavarur fetare mé 1974.

Shqetésimet kryesore té shpalosura nga BTK-ja jané Ligji i mangét pér Lirité Fetare, i cili
nuk u jep mundési regjistrimit té grupeve fetare, pra mungesé e statusit ligjor; ¢éshtja e
regjistrimit té popullatés dhe mos pérfshirja e Bashkésisé Tarikateve té Kosovés né
pyetésor; si dhe radikalizmi dhe ekstremizmi i dhunshém, gé éshté kércénim i pérgjithshém
pér komunitetin e tarikateve dhe Kosovén.

Mé 17 tetor 2024 Avokati i Popullit i ka dérguar shkresé zévendéskryeshefit ekzekutiv té
ASK-sg, pér ta informuar lidhur me pretendimet e pérfagésuesit t&¢ BTK-sé dhe pér té
kérkuar informacione se cilat kané gené kriteret gé jané marré pér bazé me rastin e hartimit
té pyetésorit pér regjistrimin e popullsisé né vitin 2024 pér vendosjen né pyetésor té vetém
disa bashkésive fetare.

Mé 29 janar 2025 Avokati i Popullit i ka dérguar njé shkresé rikujtuese kryeshefit ekzekutiv
té ASK-sé.

Megjithaté, Avokati i Popullit nuk ka marré pérgjigje né shkresat dérguar kryeshefit
ekzekutiv té ASK-sé.

Sipas nenit 24, paragrafi 4, t€ Ligjit pér Avokatin e Popullit: “Refuzimi apo déshtimi pér
t’iu pérgjigjur kérkesave té Avokatit té Popullit konsiderohet pengim i punés sé Avokatit té
Popullit. Kjo nuk e pengon Avokatin e Popullit pér té nxjerré konkludimet dhe
rekomandimet e tij.”

SFONDI LIGJOR
Kushtetuta e Republikés sé Kosovés

12.

Kushtetuta e Republikés sé Kosovés mbron dhe garanton liriné e fesé.

Nenit 8 [Sheti Laik] i Kushtetutés, pércakton se:

“Republika e Kosovés éshté njé shtet laik dhe éshté neutral né ¢éshtjet e besimeve fetare.”
Neni 9 [trashégimia Kulturore dhe Fetare] i Kushtetutés pércakton se:

“Republika e Kosovés siguron ruajtjen dhe mbrojtjen e trashégimisé sé saj kulturore dhe
fetare”.

Neni 24 [Barazia para Ligjit], pércakton se:

1. Té gjithé jané té barabarté para ligjit. Cdokush gézon té drejtén e mbrojtjes sé barabarté
ligjore, pa diskriminim.

2. Askush nuk mund té diskriminohet né bazé té racés, ngjyrés, gjinisé, gjuhés, fesé,
mendimeve politike ose té tjera, prejardhjes kombétare a shoqérore, lidhjes me ndonjé
komunitet, pronés, gjendjes ekonomike, sociale, orientimit seksual, lindjes, aftésisé sé
kufizuar ose ndonjé statusi tjetér personal.

3. Parimet e mbrojtjes sé barabarté ligjore nuk parandalojné vénien e masave té
nevojshme pér mbrojtjen dhe pérparimin e té drejtave té individéve dhe grupeve gé jané né
pozité té pabarabarté. Masat e tilla do té zbatohen vetém derisa té arrihet géllimi pér té
cilin jané véné ato.

Neni 38 [Liria e Besimit, Ndérgjegjes dhe Fesé]

1. Liria e besimit, e ndérgjegjes dhe e fesg, éshté e garantuar.

2. Liria e besimit, e ndérgjegjes dhe e fesé ngérthen té drejtén pér té pranuar dhe pér té

manifestuar fené, té drejtén pér té shfaqur bindjet personale dhe té drejtén pér té pranuar
ose refuzuar pér té gené anétaré i njé bashkésie ose grupi fetar.

3. Askush nuk mund té detyrohet ose té ndalohet, né kundérshtim me ndérgjegjen e vet, gé
té marré pjesé né praktikimin e fesé si dhe té béjé publike bindjet ose besimin e tij/saj.

4. Liria e manifestimit té fesé, e besimit dhe e ndérgjegjes mund té kufizohet me ligj, nése
njé gjé e tillé &shté e domosdoshme pér mbrojtjen e sigurisé dhe rendit publik, té shéndetit,
ose té té drejtave té personave té tjeré.

Neni 39 [Konfesionet Fetare]

1. Republika e Kosovés siguron dhe mbron autonominé fetare dhe monumentet fetare
brenda territorit té saj.

2. Konfesionet fetare jané té lira gé té rregullojné pavarésisht organizimin e vet té
brendshém, veprimtarité fetare, si dhe ritet fetare.

3. Konfesionet fetare kané té drejté té themelojné shkolla fetare dhe institucione bamirése
né pajtim me kété Kushtetuté dhe me ligj.

Instrumentet ndérkombétare qé mbrojné té drejtat e njeriut dhe lirité themelore

13.

14.

15.

Neni 22 i Kushtetutés sé Republikés sé Kosovés pércakton parimin e zbatueshmérisé sé
drejtpérdrejté t€ marréveshjeve dhe instrumenteve ndérkombétare gé mbrojné té drejtat e
njeriut dhe lirité themelore dhe ofron njé listé instrumentesh ndérkombétare té€ mbuluara
nga ky parim, duke pérfshiré Konventén Evropiane pér té Drejtat e Njeriut (KEDNJ)
KEDNJ-né dhe Konventén Ndérkombétare pér té Drejtat Civile dhe Politike (KNDCP) Né
rast konflikti, kéto instrumente ndérkombétare “kané pérparési ndaj dispozitave t€ ligjeve
dhe akteve t€ tjera t€ institucioneve”.

Konventa Evropiane pér té Drejtat e Njeriut
Neni 9 [Liria e mendimit, e ndérgjegjes dhe e fesé] pércakton:

“1. Cdokush ka té drejtén e lirisé sé mendimit, t& ndérgjegjes e té fesé; kjo e drejté
nénkupton liriné pér té ndryshuar fené ose besimin dhe liring, qofté individualisht ose
kolektivisht, publikisht ose privatisht népérmjet kultit, mésimdhénies, praktikave dhe
kryerjes sé riteve.

2. Liria e shfagjes sé fesé ose besimeve té dikujt nuk mund t’i nénshtrohet kufizimeve té
tjera, pérvec atyre té parashikuara nga ligji dhe gé pérbéjné masa té nevojshme né njé
shogéri demokratike né interes té sigurisé publike, pér mbrojtjen e rendit publik, té
shéndetit ose té moralit ose pér mbrojtjen e té drejtave dhe té lirive té té tjeréve.”

Konventa Ndérkombétare pér té Drejtat Civile dhe Politike

Neni 18, paragrafi 1 dhe 2

1. Secili ka té drejtén e lirisé sé mendimit, ndérgjegjes dhe fesé. Kjo e drejte pérfshin liriné
Pér té pasur ose PEr té adoptuar njé fe ose njé besim prej tij, si dhe liriné pér té manifestuar
fené apo besimin e vet, qofté individualisht apo sé bashku me té tjerét, si publikisht ashtu
edhe privatisht, népérmjet kultit dhe kryerjes sé riteve, praktikave dhe arsimit.

2. Askush nuk duhet t'i nénshtrohet ndonjé shtréngimi gé do té mund té prekte liring e tij
PEr té pasur ose PEr té adoptuar Njé fe ose njé besim té zgjedhur prej tij.

OPINIONI I AVOKATIT TE POPULLIT
Analiza ligjore

16.

17.

18.

19.

20.

21.

Avokati i Popullit véren se né formularin pér regjistrim, pyetja nr. 10 éshté: “Cili éshté
besimi i juaj fetar?” dhe se jané ofruar 6 pérgjigje t&¢ mundshme: 1. Islam; 2. Ortodoks; 3.
Katolik; 4. Tjetér, specifiko; Asnjé Besim Fetar; 6. Preferoj t¢ mos pérgjigjem.

Fillimisht krijohet pérshtypja se opsioni pér ta deklaruar besimin fetar mund té jeté pika 4
e formularit. Por, né fakt Rezultatet e regjistrimit té€ popullsisé, té ekonomive familjare dhe
té banesave né Kosové? nuk pérmbajné té dhéna té disagreguara pér pjesétarét e popullsisé
gé kané zgjedhur opsionin numér 4. Nga té dhénat e regjistrimit del se jané 7 175 qytetaré
apo 0.45% gé kané zgjedhur opsionin numér 4, por nuk ka té dhéna pér besimet e tjera
fetare, té cilave kéta qytetaré u pérkasin apo nuk u pérkasin.

Cfaré vérehet gé né fillim éshté se kriteri i vendosjes sé vetém tri besimeve religjioze né
pyetjen numér 10, né formularin e regjistrimit nuk ka ndonjé bazé as né Ligjin pér Liriné
Fetare, pér shkak se pyetésori nuk pérfshin té gjitha besimet qé shprehimisht pérmenden né
ligj. Vérehet se pyetésori ka Iéné jashté Bashkésiné e Besimit Hebrej dhe Kishén
Evangjeliste.

Ligji Nr. 02/L-31 pér Liriné Fetare né Kosové, neni 5, paragrafi 4, pércakton: “Té gjitha
besimeve dhe bashkésive té tyre né Kosové duke pérfshiré Bashkésiné Islame té Kosovés,
Kishén Ortodokse Serbe, Kishén Katolike, Bashkésiné e Besimit Hebrej, dhe Kishén
Evangjeliste, do t’u ofrohet ¢do lloj mbrojtjieje dhe mundési pér té gézuar té drejtat dhe
lirité e parashikuar me kété Ligj.”

Megjithése ligji specifikon shprehimisht disa besime dhe bashkési fetare, i njéjti nuk
pérjashton faktin qé né Kosové ka edhe besime té tjera. Fraza “té gjitha besimeve dhe
bashkésive té tyre né Kosové duke pérfshiré Bashkésiné Islame té Kosovés, Kishén
Ortodokse Serbe, Kishén Katolike, Bashkésiné e Besimit Hebrej, dhe Kishén Evangjeliste
[...].” shpie né njé interpretim gé né Kosové, pérve¢ besimeve gé pérmenden, ekzistojné
edhe besime té tjera, té cilave ligji u ofron ¢do lloj mbrojtjeje dhe mundési pér t’i gézuar té
drejtat dhe lirité e parashikuara me kété ligj.

Udhéheqésit fetaré kané ngritur vazhdimisht shgetésimin se mungesa e njé mekanizmi
ligjor pér regjistrimin e bashkésive fetare dhe fitimin e statusit té personit juridik ka krijuar
véshtirési té konsiderueshme né ushtrimin e veprimtarisé sé tyre té pérditshme, pérfshiré
zotérimin dhe regjistrimin e pronés dhe automjeteve, hapjen e llogarive bankare, si dhe
pérmbushjen e detyrimeve tatimore ndaj punonjésve. Si pasojé e mungesés sé njé kuadri té
posacém ligjor, bashkésité fetare jané detyruar té veprojné né bazé té njé kuadri té

2 https://askapi.rks-gov.net/Custom/b45ea5db-09d5-4c97-9258-9d262cd8216f.pdf fage 46 dhe 47.

22.

23.

24,

25.

26.

27.

pamjaftueshém, duke u regjistruar si organizata jogeveritare. Pikérisht pér té adresuar kété
boshllék ligjor, mé 7 qershor 2010, népérmes Raportit me rekomandime ex-officio
nr.145/2010, né lidhje me mungesén e akteve ligjore pér zgjidhjen e pozités dhe statusit
juridik té bashkeésive fetare né Kosové Avokati i Popullit i Kosovés i rekomandoi Kuvendit
té Kosovés plotésimin e Ligjit nr. 02/L-31 pér Liriné Fetare né Kosové, me géllim
rregullimin e statusit juridik té bashkésive fetare. Sipas Avokatit t& Popullit, rregullimi i
statusit juridik ishte i domosdoshém jo vetém pér té garantuar funksionimin normal té
bashkésive fetare, por edhe pér t’i dhéné fund trajtimit diskriminues ndérmjet bashkésive
té ndryshme fetare né Kosoveé.

Gjaté viteve 2012-2013, Zyra Ligjore e Kryeministrit pérgatiti Projektligjin pér
Ndryshimin dhe Plotésimin e Ligjit nr. 02/L-31 pér Liriné Fetare géllimi i té cilit ishte té
“rregullojé statusin ligjor té shoqatave fetare, regjistrimin dhe mbylljen e tyre, si dhe disa
aspekte financiare gé lidhen me aktivitetin e bashkésive fetare né Republikén e Kosovés, né
bazé té parimeve ndérkombétare dhe kushtetuese mbi liriné e fesg, ndérgjegjes dhe besimit,
si dhe neutralitetin e Republikés sé Kosovés mbi ¢éshtjet e besimit fetar”. Mirépo, deri mé
tani ky Projektligji nuk arriti té miratohet

Komisioni i Venecias ka pérgatitur njé Opinion® lidhur keté Projektligj, ku kishte ngritur
céshtje serioze lidhur me parimin e barazisé dhe mosdiskriminimit duke vé né pah faktin
se projektligji, parashikon regjistrim automatik vetém pér pesé bashkési fetare, té cilat
shprehimisht pérmenden né nenin 5, paragrafi 4 té ligjit né fuqi, ndérsa té gjitha bashkésité
¢ tjera duhet t’i nénshtrohen procedurés sé regjistrimit dhe vlerésimit pér té fituar
personalitetin juridik.

Komisioni ka shprehur shgetésimin se kriteri i pérdorur né projektligj, qé vetém pesé
bashkésité e pérmendura pérbéjné “trashégiminé historike, kulturore dhe shogérore té
vendit” mund té jeté diskriminues, pasi nénkupton se bashkésité e tjera nuk jané pjesé e
késaj trashégimie. Pér té shmangur diskriminimin, Komisioni thekson se autoritetet duhet
té sigurojné qé edhe bashkésité e tjera fetare té konsoliduara, té cilat pérbéjné pjesé té
trashégimisé historike, kulturore dhe shogérore té Kosovés, té pérfshihen né listén e
bashkésive gé pérfitojné regjistrim té drejtpérdrejté. Vlerésimi duhet té€ béhet né ményré
neutrale, té paanshme dhe mbi baza té barabarta.

Né kété kontekst, Komisioni i Venecias i Kishte kushtuar vémendje té vecanté Bashkésisé
sé Tarikateve té Kosovés duke konsideruar se autoritetet e Kosovés duhet té shqyrtojné me
kujdes dhe né konsultim me pérfagésuesit e Tarikateve nése kjo bashkési plotéson kriterin
e té genit pjesé e trashégimisé historike, kulturore dhe shogérore té vendit, né ményré gé té
pérfshihet né listén e bashkésive qé regjistrohen automatikisht.

Avokati i Popullit vleréson se mos pérfshirja e BKT-sé né ligjin aktual si dhe kushtézimi
pér regjistrim 1 pércaktuar me Projektligjin pér ndryshimin e ligjit aktual, duhet té
vlerésohet né dritén e té drejtave té garantuara me Kushtetuté dhe me standardet
ndérkombétare pér té drejtat e njeriut.

Cfaré vecanérisht bie né sy nga analiza e Ligjit nr. 02/L-31 pér Liriné Fetare, éshté neni
Neni 6 [Liria e bashkimit fetar], i cili pércakton si né vijim:

3 https://www.Vvenice.coe.int/webforms/documents/default.aspx?pdffile=CDL-AD(2014)012-e

29.

30.

31.

32.

33.

6.1. Liria e bashkimit pér géllime fetare éshté e garantuar né bazé té ligjit né fuqi té
Kosovés.

6.2. Ndalohet formimi i njé shoqgate fetare e cila pér nga emri ose statuti sugjeron gé éshté
zyrtarisht e lidhur ose e njohur nga njé Bashkési fetare, por gqé nuk e ka pélgimin e sé
njéjtés.

Avokati i Popullit vleréson se ky nen paraget c¢éshtje me réndési pér e njohjen dhe
organizimin e bashkésive fetare. Avokati i Popullit konsideron se paragrafi 6.2 nuk duhet
té interpretohet né kuptimin gé njé bashkeési fetare ekzistuese ka kompetencé té japé ose té
refuzojé pélgimin pér themelimin e njé organizimi tjetér fetar, vetém pér faktin se Ky i
fundit i pérket té njéjtés tradité apo té njé tradité té ngjashme fetare. Pélgimi mund té jeté
relevant pér mbrojtjen e emrit, identitetit ose pérkatésisé zyrtare té njé bashkésie fetare, por
nuk mund té shndérrohet né kusht pér ushtrimin e sé drejtés sé njé grupi tjetér pér organizim
autonom fetar. Njé interpretim i tillé do té rrezikonte té kufizonte pluralizmin fetar dhe té
binte ndesh me detyrimin e shtetit pér neutralitet dhe paanshméri.

Pér té ofruar njé géndrim me té qarté lidhur me rastin né trajtim, Avokati i Popullit i
referohet nenit 53 té Kushtetutés, i cili pércakton se té drejtat e njeriut dhe lirité themelore
té garantuara me Kushtetuté interpretohen né harmoni me vendimet gjyqgésore té Gjykatés
Evropiane pér té Drejtat e Njeriut (GJEDN]j).

Né aktgjykimin Hasan and Chaush kundér Bullgarisé (Dhoma e Madhe, nr. 30985/96, 26
tetor 2000), 88 77-83, GJEDN;j vlerésoi se, edhe pse nuk ishte e nevojshme té vendoste né
ményré abstrakte nése regjistrimi formal i bashkésive fetare pérbén ndérhyrje né liriné e
fesé, autoritetet shtetérore kané detyrim té ruajné neutralitetin né ¢éshtjet fetare. Shteti nuk
ka kompetencé té pércaktojé se cili udhéheqés ose cilat bindje fetare jané legjitime dhe nuk
mund té favorizojé njé fraksion té njé bashkésie fetare ndaj njé tjetri apo té imponojé njé
udhéhegje té vetme kundér vullnetit té anétaréve té saj.

GJEDN;j theksoi se veprimet e autoriteteve nuk ishin thjesht akte teknike regjistrimi, por
ndérhyrje né organizimin e brendshém té bashkésisé fetare, pasi ato favorizuan njé fraksion
duke e njohur si udhéhegjen e vetme zyrtare dhe pérjashtuan plotésisht udhéhegjen tjetér
nga pérfagésimi i besimtaréve. Si rrjedhojé, GJEDNj konstatoi se kishte ndérhyrje né té
drejtén pér liriné e fesé té garantuar me nenin 9 té Konventés Evropiane pér té Drejtat e
Njeriut. Njé ndérhyrje e tillé mund té konsiderohet e lejueshme vetém nése éshté e
parashikuar me ligj, ndjek njé géllim legjitim dhe éshté e domosdoshme né njé shogéri
demokratike.

Né rastin Kisha Metropolitane e Besarabisé dhe té tjeré kundér Moldavisé (nr. 45701/99,
aktgjykim i 13 dhjetorit 2001, pérfundimtar mé 27 mars 2002), GJEDN;j konstatoi shkelje
té nenit 9 té Konventés. GJEDNj konstatoi se refuzimi i njohjes sé Kishés aplikante
pérbénte ndérhyrje né té drejtén e lirisé sé fesé, pasi mungesa e njohjes e pengonte até té
funksiononte, té zhvillonte shérbesa fetare dhe té mblidheshin besimtarét e saj, ndérsa
mungesa e personalitetit juridik e privonte nga mbrojtja gjygésore e pasurisé sé saj (88105—
106).

Né ményré té vecanté, GJEDN;j theksoi se, né parim, neni 9 i KEDN]j pérjashton vlerésimin
nga shteti té legjitimitetit té bindjeve fetare ose té ményrave né té cilat ato shprehen. Masat
shtetérore qé favorizojné njé udhéhegés ose organe té caktuara té njé bashkésie fetare té
ndaré, ose gé synojné ta vendosin njé pjeseé té saj, kundér vullnetit té saj, nén njé udhéhegje

té vetme, nuk jané né pajtim me liriné e fesé (8117). Pér mé tepér, GJEDN]j theksoi se duke
gené se bashkésité fetare tradicionalisht ekzistojné né formén e strukturave té organizuara,
neni 9 duhet té interpretohet né dritén e nenit 11 [Liria e Tubimit dhe Organizimit] té
KEDN;j, i cili mbron jetén shogérore dhe té drejtén e organizimit nga ndérhyrjet e
pajustifikuara té shtetit. Nga ky kéndveéshtrim, e drejta e besimtaréve pér liriné e fesg, e cila
pérfshin edhe té drejtén pér ta shfaqur fené né bashkési me té tjerét, nénkupton pritshmériné
g€ besimtaréve t’u lejohet t&€ bashkohen dhe t€ organizohen lirisht, pa ndérhyrje arbitrare té
shtetit. Né té vérteté, ekzistenca autonome e bashkésive fetare éshté e domosdoshme pér
pluralizmin né njé shogéri demokratike dhe, pér rrjedhojé, pérbén njé céshtje gé géndron
né thelb té mbrojtjes gé ofron neni 9 i Konventés (shih Hasan dhe Chaush, cituar mé lart, §
62). (8118).

Kéto parime duhet té lexohen sé bashku me njohjen nga GJEDNj-ja té sé drejtés sé shtetit
pér té verifikuar nése njé lévizje ose shoqaté, duke vepruar né dukje pér géllime fetare,
zhvillon veprimtari gé jané té démshme pér popullsiné ose pér siguringé publike (§8111-
113). Né kété kuptim, mbrojtja e rendit dhe sigurisé publike mund té pérbéjé njé géllim
legjitim pér ndérhyrjen e shtetit sipas nenit 9 82 té KEDNj-sé. Megjithaté, njé ndérhyrje e
tillé duhet t€ jet€ e “parashikuar me ligj”, t€ ndjeké njé qéllim legjitim dhe té jeté e
domosdoshme né njé shogéri demokratike (8106), ndérsa baza ligjore duhet té jeté
mjaftueshém e gasshme dhe e parashikueshme dhe té ofrojé garanci té pérshtatshme kundér
ndérhyrjeve arbitrare té autoriteteve publike (§109). Rrjedhimisht, shteti nuk mund té
ndérhyjé mbi bazén e vlerésimit té legjitimitetit t€ bindjeve fetare ose t€ ményrave né té
cilat ato shprehen, por ka té drejté té shqyrtojé veprimtarité konkrete té njé lévizjeje ose
shogate qé paragitet si fetare dhe kur plotésohen kushtet e nenit 9 82, té€ marré masa pér
mbrojtjen e rendit dhe sigurisé publike ose té té drejtave dhe lirive té té tjeréve.

Né rastin Izzettin Dogan dhe té tjeré kundér Turgisé (Dhoma e Madhe, nr. 62649/10, 26
prill 2016), ¢éshtja lidhej me refuzimin e autoriteteve turke pér t'u ofruar ndjekésve té
besimit Alevi shérbime fetare publike té krahasueshme me ato gé u ofroheshin ndjekésve
té interpretimit sunit té Islamit. Kérkesat e aplikantéve pérfshinin, ndér té tjera, njohjen e
udhéhegésve té tyre fetaré, njohjen e vendeve té adhurimit dhe mbéshtetjen financiare té
komunitetit. GJEDNj-ja konstatoi se refuzimi i autoriteteve pér t'i trajtuar kéto kérkesa
kishte pasoja konkrete pér organizimin, vazhdimésiné dhe financimin e veprimtarisé fetare
té komunitetit Alevi dhe, né rrethana té rastit, pérbénte ndérhyrje né ushtrimin e lirisé sé
fesé. GJEDN] theksoi se autoritetet nuk mund t€ mohojné natyrén fetare té njé komuniteti
ose té praktikave té tij duke e klasifikuar até vetém sipas njé interpretimi té caktuar té fesg;
pérkundrazi, né ushtrimin e kompetencave té tyre né fushén e fesg, shtetet duhet té ruajné
neutralitetin dhe paanshmériné ndaj bindjeve dhe organizimeve té ndryshme fetare.
GJEDNj-ja vlerésoi se besimi Alevi kishte karakteristika té réndésishme gé e dallonin nga
interpretimi i Islamit t& ndjekur nga Departamenti i Céshtjeve Fetare dhe se arsyet e
paragitura nga shteti pér justifikimin e késaj gasjeje nuk ishin relevante dhe té mjaftueshme
né njé shoqéri demokratike.

GJEDNj-ja konstatoi gjithashtu komunitetit Alevi i ishte béré njé dallim né trajtim
krahasuar me interpretimin sunit t& Islamit, pa njé justifikim objektiv dhe té arsyeshém,
duke gjetur shkelje t& nenit 14 t& Konventés né lidhje me nenin 9 (88160, 165). Né
vlerésimin e saj, GJEDNj-ja i kushtoi réndési faktit se komuniteti Alevi ishte pothuajse
térésisht i pérjashtuar nga shérbimi publik fetar dhe, né té njéjtén kohé, ishte pérfshiré né

regjimin juridik gé zbatohej ndaj urdhrave sufi (tarikat), té cilét i nénshtroheshin ndalimeve
té réndésishme. Kjo situaté krijonte njé pabarazi té theksuar ndérmjet statusit t& komunitetit
qé pérfitonte nga shérbimi publik fetar dhe komunitetit Alevi.

Né njé kontekst vecanérisht té afért me céshtjen gé trajtohet nga Avokati i Popullit,
GJEDNj-ja éshté shprehur edhe né rastin Komuniteti Bektashi dhe té tjerét kundér ish-
Republikés Jugosllave té Magedonisé (nr. 48044/10, 75722/12 dhe 25176/13, 12 prill
2018). Céshtja kishte té bénte me njé komunitet bektashi gé kishte funksionuar si organizaté
fetare e njohur gé nga viti 1993, por pas hyrjes né fuqi té legjislacionit té ri né vitin 2007,
gjykatat vendore refuzuan té pranonin vazhdimin e statusit té tij dhe kérkesén e re pér
regjistrim. Ky rast éshté me réndési té vecanté pér vlerésimin e situatés sé Tarikateve, pasi
tregon se ¢éshtja e statusit juridik té njé organizimi fetar nuk mund té trajtohet vetém si
céshtje formale e regjistrimit. GJEDNj-ja e ka vendosur kété céshtje né kuadrin e nenit 9
dhe té sé drejtés sé komuniteteve fetare pér organizim dhe ushtrim kolektiv té besimit. Né
kété kuptim, njé proceduré shtetérore pér njohje ose regjistrim duhet té respektojé kérkesat
e ligjshmérisé, parashikueshmérisé, neutralitetit dhe proporcionalitetit dhe nuk duhet té
krijojé pengesa arbitrare pér funksionimin e njé organizimi fetar.

E pérbashkéta e rasteve té sipérpérmendura té GJEDN]-sé éshté se njohja dhe regjistrimi i
bashkésive fetare nuk mund té trajtohen si procedura thjesht formale administrative. Ato
lidhen drejtpérdrejt me ushtrimin kolektiv té lirisé sé fesé té garantuar me nenin 9 té
KEDNj-sé. Shteti gézon njé hapésiré pér té rregulluar procedurat e njohjes dhe regjistrimit
dhe pér té verifikuar respektimin e kérkesave ligjore, por gjaté ushtrimit té késaj
kompetence duhet té ruajé neutralitetin dhe paanshmériné ndaj bindjeve dhe organizimeve
té ndryshme fetare. Shteti nuk mund té vlerésojé se cila bindje éshté legjitime ose cila formé
e organizimit fetar éshté mé e pranueshme, as té favorizojé njé grup fetar kundrejt njé tjetri
pa njé arsyetim objektiv, té ligjshém dhe proporcional. Refuzimi ose pengimi i njohjes, kur
ka pasoja reale pér funksionimin dhe ushtrimin kolektiv té fesé, mund té pérbéjé ndérhyrje
né nenin 9 dhe, né rast té trajtimit té pabarabarté, té ngrejé edhe ¢éshtje sipas nenit 14 né
lidhje me nenin 9 té Konventés.

Avokati i Popullit vleréson se mungesa e personalitetit juridik t&é BTK, ka pasur ndikim té
drejtpérdrejté né deklarimin e pérkatésisé fetare né formularét pér regjistrimin e popullsisé
té vitit 2024. Pasojat e mosnjohjes sé ndonjé bashkésie fetare kané ndikim jo vetém né né
té drejtat ligjore, por edhe né stimuj financiaré dhe se déshtimi pér té fituar njé status té
preferuar regjistrimi mund té pengojé rritjen apo edhe mbijetesén e njé grupi.*

Né anén tjetér, as bashkésité tjera fetare nuk gézojné personalitet juridik, por ato ligji i njeh
shprehimisht dhe si rezultat kéto bashkési gézojné lehtésira né ushtrimin e té drejtave dhe
lirive té tyre, né mes tjerash edhe deklarimi pérkatésisé né formularét e regjistrimit té
popullsisé.

Kur béhet fjalé té deklarimi, Avokati i Popullit sjellé né vémendje té drejtén e Veté-
identifikimit, e cila mbrohet nga Neni 36 i Kushtetutés [E Drejta e Privatésisé] dhe Neni 8
i Konventés [E Drejta e Respektimit té Jetés Private dhe Familjare]; Neni 24 i Kushtetutés
[Barazia para Ligjit] dhe Neni 14 i Konventés [Ndalimi i diskriminimit] dhe Neni 1 i

4 JOURNAL FOR THE SCIENTIFIC STUDY OF RELIGION - Assessing the Impact of Religious Registration
https://www.researchgate.net/publication/325063455 Assessing_the Impact of Religious Registration IMPA

CT_OF_RELIGIOUS REGISTRATION

42.

Protokollit Nr. 12 té Konventés [Ndalimi i pérgjithshém i diskriminimit].

GJEDNJ,® konsideron se e drejta pér vetéidentifikim té liré éshté njé e drejté me réndési
thelbésore né mbrojtjen e grupeve minoritare, duke pérfshiré si minoritetet etnike ashtu
edhe ato fetare. Pér mé tepér, e drejta pér vetéidentifikim té liré nuk éshté njé e drejté
specifike pér Konventén Kornizé té Késhillit té Evropés. Ajo éshté "gurthemeli™ i té drejtés
ndérkombétare mbi mbrojtjen e pakicave né pérgjithési (Molla Sali kundér Greqisé [GC],
2018, § 157; Tasev kundér Magedonisé sé Veriut, 2019, § 33; Sagir dhe té tjeré kundér
Greqisé, 2025, § 50).

Konstatime

1.

Avokati i Popullit vleréson se, pavarésisht pagartésive té Ligjit Nr. 02/L-31 pér Liriné
Fetare, ai nuk pérjashton ekzistencén e bashkésive té tjera fetare né Republikén e Kosovés,
té cilat gézojné mbrojtjen dhe té drejtat e garantuara me ligj. Avokati i Popullit duke u
bazuar edhe né jurisprudencén e GJEDN]j thekson se shteti nuk mund té mohojé karakterin
fetar té njé komuniteti ose ta trajtojé até mé pak favorshém pér shkak té interpretimit té
ndryshém fetar.

Avokati i Popullit vleréson se formulimi i pyetjes pér pérkatésiné fetare né formularin e
Regjistrimit té Popullsisé 2024 nuk garanton plotésisht té drejtén pér vetéidentifikim fetar
dhe nuk pasqyron né ményreé té ploté pluralizmin fetar né Kosoveé.

Pérfshirja vetém e tri besimeve fetare né formular, ndérsa té gjitha besimet e tjera grupohen
né kategoriné “Tjetér” pa u paraqitur vegmas né rezultatet statistikore, krijon trajtim t&é
pabarabarté dhe kufizon dukshmériné institucionale té bashkésive té tjera fetare, né
kundérshtim me parimin e mbrojtjes sé barabarté té garantuar nga Ligji pér Liriné Fetare.

Mungesa e njé mekanizmi efektiv pér regjistrimin dhe fitimin e personalitetit juridik té
bashkésive fetare, vazhdon té krijojé pasoja praktike dhe juridike. Né pérputhje me
praktikén e GJEDN]-sé, shteti ka detyrim té sigurojé neutralitet, paanshméri dhe procedura
regjistrimi gqé nuk krijojné pengesa apo trajtim diskriminues.

Qéndrimet e Avokatit té Popullit

1.

Qeveria e Republikés sé Kosovés t’1 propozojé Kuvendit miratimin e nj€ kuadri ligjor pér
regjistrimin dhe statusin juridik té bashkésive fetare, né pérputhje me Kushtetutén,
Konventén Evropiane pér té Drejtat e Njeriut, jurisprudencén e GjJEDNj-sé dhe
rekomandimet e Komisionit té Venecias.

Gjaté hartimit té legjislacionit té ri, Qeveria dhe Kuvendi té sigurojné qé kriteret pér
regjistrimin e bashkésive fetare té jené objektive, proporcionale, transparente dhe
jodiskriminuese, pa krijuar privilegje ose pengesa té pajustifikuara.

Qeveria, né konsultim me Bashkésiné e Tarikateve t¢ Kosovés dhe bashkésité e tjera
relevante, té shqyrtojé statusin e tyre né pérputhje me standardet e Komisionit té€ VVenecias
dhe té GJEDNj-sé, me géllim garantimin e trajtimit té barabarté.

Né proceset e ardhshme té hartimit té politikave publike dhe mbledhjes sé té& dhénave
statistikore mbi pérkatésiné fetare, institucionet publike té garantojné respektimin e sé
drejtés pér vetéidentifikim, barazisé para ligjit dne ndalimit té diskriminimit, né pérputhje

5 https://ks.echr.coe.int/documents/d/echr-ks/guide_minority rights_eng fq 11/17

statistikore mbi pérkatésing fetare, institucionet publike t& garantojné respektimin e sé&
drejtés pér vetéidentifikim, barazisé para ligjit dhe ndalimit t& diskriminimit, n& pérputhje
me Kushtetutén dhe standardet ndérkombétare pér t& drejtat e njeriut.

& :
/| Me nderime,

S

‘::\;“ m

‘& Avokat i Popullit

